
TADBIRKORLIK FAOLIYATI 
SAMARASINI OSHIRISHDA 
IQTISODIYOTNI 
RIVOJLANTIRISHNING 
STRATEGIK YO‘NALISHLARI
I. M. Kamoliddinov
I.f.f.d., PhD, UNIVERSITY OF BUSSINES AND SCIENCE
“Iqtisodiyot” kafedrasi

Sodiqov Maqsudjon Abduolimovich
NamMQI magistranti 

Annotatsiуa: Maqolada tadbirkorlik faoliyati samarasini oshirishda “yashil” iqtisodiyotni rivojlantirishning strategik yo‘na-
lishlari, bugungi kundagi kichik biznes faoliyatini o‘zgarish jarayonlari hamda mamlakatimiz kichik biznes faoliyatini rivoj-
lantirish samaradorligi ko‘rsatib o‘tilgan.

Kalit so‘zlar: iqtisod, kichik biznes, xarajat, biznes, tadbirkorlik, investision, tadbirkorlik faoliyati, xorijiy investisiya, inves-
titsion tizim.
Abstraсt: The article shows the strategic directions for the development of the green economy, the processes of change in 
the activity of small businesses today, as well as the effectiveness of the development of small businesses in our country.

Keу words: economy, small business, cost, business, entrepreneurship, investment, entrepreneurial activity, foreign 
investment, investment system.
Аннотация: В статье показаны стратегические направления развития зеленой экономики, процессы изменения 
активности малого бизнеса сегодня, а также эффективность развития малого бизнеса в нашей стране.

Ключевые слова: экономика, малый бизнес, стоимость, бизнес, предпринимательство, инвестиции, предпринима-
тельская деятельность, иностранные инвестиции, инвестиционная система.

K I R I S H
Mamlakatimizda faoliyat yuritayotgan tadbirkorlik faoliyati korxonalarining rivojlantirishda va ular samara-

dorligini orttirishda ularning istiqboldagi rivojlanish strategiyalarini tanlashlari, bu strategiyalarni joriy etishlari 
katta ahamiyatga egadir. Oldindan aniq belgilab olingan strategiya rivojlanish manbalarini yaratadi va faoliyatda 
qo‘llaniladigan ishlab chiqarnish resurslarini istiqboldagi imkoniyatlarini aniq bilishga va ulardan foydalanish 
samarasini oshirishga olib keladi. 

Bugungi kunda ayrim tadbirkorlik korxonalarida bunday strategiyalardan foydalanishga harakat qilinmoqda. 
Bu yo‘nalishda ko‘plab misollar keltirish mumkin. Masalan, tikuvchilik va poyafzal ishlab chiqaruvchi tadbirkorlik 
korxonalari o‘zlarining strategiyalarini tuzmoqdalar. ular strategiyalari asosan eksport xajmini orttirishga yo‘nalti-
rilgan. “Istiqlol dizayn”, “Ideal” va “Dambog‘” singari tadbirkorlik korxonalari bu kabi strategiyalardan foydalanish 
natijasida faoliyat samarasini oshirib borishga erishmoqdalar. Shu bilan birgalikda, ko‘plab tadbirkorlik korxo-
nalarida faoliyat asosan bugungi kun doirasida olib borilmoqda. Istiqbolni belgilash va strategiyalarni tuzish, 
ulardan samaralisini aniqlash hamda o‘z faoliyatida foydalanish o‘rniga ko‘plab tadbirkorlik korxonalari hozirgi 
vaqtda zarur bo‘lgan ishlab chiqraish resurslarini topish bilash shug‘ullanmoqdalar. Hozirgi vaqtda to‘qimachilik, 
tikuvchilik va oziq-ovqat yo‘nalishida tashkil etilgan tadbirkorlik korxonalari ishlab chiqarish resurslari yetish-
movchiligi sababli ko‘p xollarda o‘z faoliyatlarini to‘xtatishga majbur bo‘lmoqdalar. Uzluksiz faoliyat yo‘lga 
qo‘yilmas ekan ishlab chiqraish resurslaridan foydalanish samarasini ta’minlash mushkul ish bo‘lib qolaveradi. 
O‘z faoliyatini uzluksiz ravishda amalga oshirayotgan korxonalargina samarali faoliyatni ta’minlaydilar [1]. 

A.N.Rodnikov resurslarni iqtisodiy tizim elementlari sifatida ta’riflaydi: “Resurslar – iqtisodiy tizim element-
lari bo‘lib, ishlab chiqarish jarayoni davomida iste’mol qilinadi yoki ishlab chiqarish omillari hisoblanadi. Ularga 
mehnat, yer, kapital (binolar va qurilmalar, texnologik dastgolar, transport vositalari) kiradi”.1

L.I.Abalkin rahbarligidagi mualliflar resurslarga shunday ta’rif berdilar: “Ishlab chiqarish resurslari – iqtisodiy 
nazariyaning asosiy tushunchasi bo‘lib, ishlab chiqarishni ta’minlash vositalari, manbalaridan iborat bo‘ladi”.2

Tadbirkorlik faoliyati samarasini oshirish ishlab chiqarish resurslari deganda korxona va tashkilotlar faoli-
yatini amalga oshirish uchun zarur bo‘lgan barcha ishlab chiqarish vositalari, zaxiralar, korxonaning amal qilishi 
va rivojlanishi bilan bog‘liq bo‘lgan tovar-moddiy qiymatliklar, umuman olganda barcha ishlab chiqarish omillari 
tushuniladi.

V.Ya.Gorfinkel yuqoridagi olimlar fikriga qo‘shilgan xolda ishlab chiqarish resurslarini ishlab chiqarish jara-
yonida to‘g‘ridan-to‘g‘ri qatnashadigan ishlab chiqarish omillarining majmuasi sifatida ta’riflaydi. Bu berilgan 
tariflarda iqtisodiy resurslarni korxonalar faoliyatida qatnashadigan asosiy fondlar, aylanma mablag‘lar va 
mehnat resurslari majmuasi sifatida tushuntiriladi.

T A D Q I Q O T  M E T O D O L O G I YA S I
Tadbirkorlik faoliyati samarasini oshirishning strategik yo‘nalishlarini aniqlash – bu ularning ishlab chiqa-

rish dasturini optimallashga mavjud iqtisodiy salohiyatdan samarali foydalanishga olib boradigan asosiy yo‘ldir. 
Tadbirkorlik faoliyati samarasini oshirishning strategik yo‘nalishlarini aniqlash orqali ulardagi ishlab chiqarish 
jarayonining o‘ziga xos bo‘lgan sifat o‘zgarishlarining resurslardan foydalanishga ta’siri o‘rganiladi va oldindan 
foydalanish yo‘nalishlari belgilab olinadi. 

Tadbirkorlik faoliyati bilan shug‘ullanadigan korxonalarda tuziladigan ishlab chiqarish dasturini optimal-
lash va ulardagi mavjud iqtisodiy salohiyatdan samarali foydalanishning muxim omili ular tomonidan qabul 
qilinadigan strategiyalar va yo‘nalishlar hisoblanadi. Faoliyatda foydalaniladigan strategiyalarni tayyorlash va 
ulardan tanlovni amalga oshirish bir qator omillarga bog‘liqdir. Tadbirkorlik ishlab chiqarish korxonalarining 
iqtisodiy salohiyatidan to‘laroq foydalanishga erishish uchun bu korxonalarning bir maromdagi ishlashini 
ta’minlash, ishlab chiqarish jarayonlarini takomillashtirish talab etiladi. Bu holatda uzluksiz rivojlanish strategi-
yasi samarali hisoblanadi. Iqtisodiy salohiyatdan samarali foydalanishni boshqarishning ushbu strategiyasida 
iqtisodiy salohiyatdan samarali foydalanishning texnik-iqtisodiy reglamentini yaratiladi.Iqtisodiy salohiyatdan 
samarali foydalanishning texnik-iqtisodiy reglamentini yaratish tadbirkorlik korxonalaridagi ishlab chiqarish 
resurslari harakatiga ko‘p jixatdan bog‘liq. Tadbirkorlik korxonalarida ishlab chiqarish resurslari to tayyor mah-
sulot bo‘lgunga qadar harakatda bo‘ladilar, bir qancha ishlab chiqarish bosqichlaridan o‘tadilar.

T A H L I L  V A  N A T I J A L A R
Ishlab chiqarish resurslarining harakati dastgohlarning bandlik darajasiga, operativ ishlab chiqarish 

rejalashtirish jarayoniga hal qiluvchi ta’sir ko‘rsatadi, ishlab chiqarish davomiyligini belgilaydi.
Tadbirkorlik korxonalaridagi ishlab chiqarish resurslarining harakatidagi turli uzilishlar, to‘xtashlar sodir 

bo‘ladi. Ushbu to‘xtashlar va turli uzilishlar natijasida dastgohlardan va materiallardan foydalanishda samara-
dorlikning pasayishi kuzatilmoqda. Ishlab chiqarish jarayonini samarali tarzda tashkil etish har bir bosqichda, 
o‘lchamlarda jarayonni tashkil etishga, xom ashyoning samarali harakatini ta’minlashga ko‘p jixatdan bog‘liqdir [2].

Tadbirkorlik korxonalarida faoliyat samarasini oshirishning yo‘nalishlarini tanlash ulardagi turli boshqaruv 
tizimlari faoliyatini amalga oshirish, ular o‘rtasida aloqani yo‘lga qo‘yishga bog‘liqdir. Bu kabi harakatlar oqibatda 
korxonalarning iqtisodiy salohiyatidan samarali foydalanishni ta’minlaydi. Demak, faoliyat samarasini oshirish 
yo‘nalishlaridan biri – boshqaruv faoliyatini rivojlantirish va zamonaviy boshqaruvni joriy etishdir. Tadbirkorlik 
korxonalarida iqtisodiy salohiyatdan foydalanishning boshqarish bozor munosabatlari rivojlanib borayotgan 
sharoitda raqobatdosh mahsulotlar ishlab chiqarishga yo‘naltiradi. Chunonchi, bozor munosabatlarii sharoitida 
tadbirkorlik korxonalarining yashab qolishi uchun raqobatga chiday olish lozim. 

Iqtisodiy salohiyatdan samarali tarzda foydalanish vazifasi keskin raqobat kurashi sharoitida tadbirkorlik 
korxonalaridagi boshqaruv tizimlari va iqtisodiy salohiyat o‘rtasidagi munosabatlarga sistemali tarzda yon-
dashish orqali hal qilinadi. Masalan, to‘qimachilik faoliyati bilan shug‘ullanadigan tadbirkorlik korxonalaridagi 
dastgohlarni to‘la ish bilan band bo‘lishi jarayonlaridagi ip uzilishlariga ko‘p jixatdan bog‘liq. Jarayondagi ip 
uzilishlarini kamaytirish uchun har bir bosqichdagi harakatlarga muvofiqlashtirishni amalga oshirish zarur. Har 
bir amalga oshiriladigan ishlar xajmi, mexnat sarfi, yonilg‘i, elektr energiyasi sarfi, chiqindilar miqdori aniqla-

1 [M.Ya. Pogorelova. Ekonomicheskiy analiz: teoriya i praktika: Uchebnoye posobiye / M.Ya. Pogorelova. - M.: IS RIOR: NIS INFRA-M, 
2016. - 290 s., c.86].

2 [L.I.Abalkin, O.I. Volkov i dr. Ekonomika predpriyatiya (firmы): Praktikum / Red. O.I. Volkov, V.Ya. Pozdnyakov. - M.: INFRA-M, 2016., 
c.91].

nishi lozim. Shu bilan birgalikda,har bir dastgohning o‘tkazish qobiliyati, unumdorligi va boshqa o‘tamlardagi 
dastgohlarga mosligi aniqlanadi [4]. Dastgohlarni muvofiqlashtirishda ikki xolatni ta’minlashga harakat qilinadi: 

■ Dastgohlarni to‘laroq darajada ip bilan band qilishga erishish.
■ Dastgohlarni ortiqcha band bo‘lishiga yo‘l qo‘ymaslik, keyingi bosqichdagi dastgohni uzluksiz xom 

ashyo bilan ta’minlash.
Hozirgi vaqtdagi iqtisodiyotni globallashuvi sharoitida korxonalardagi mavjud iqtisodiy salohiyatni samarali 

tarzda boshqarishning asosiy omillardan biri strategik rejalashtirishdir.
Globallashuv sharoitida tadbirkorlik faoliyati samarasini oshirishning qator strategiyalarini tuzish va ulardan 

samaralisini tanlash katta ahamiyatga ega. Quyidagi strategiyalardan birini tanlashlari uchun avvalambor zamon 
va makondagi turli o‘zgarishlarni tahlil qilish, baholash va faoliyat darajasiga ta’sirini o‘rganish zarur bo‘ladi.

■ Jadal rivojlanish strategiyasi.
■ Uzluksiz rivojlanish strategiyasi
■ Rivojlanish strategiyasi
■ Vaziyatni tanlash strategiyasi
■ Faoliyat darajasini saqlab qolish strategiyasi
■ Qisqartirish strategiyasi.
Tadbirkorlik korxonalarining ishlab chiqarish resurslaridan samarali foydalanishga erishish uchun bu kor-

xonalarning bir maromdagi ishlashini ta’minlash, ishlab chiqarishni takomillashtirish talab etiladi. Ishlab chiqa-
rish resurslaridan samarali foydalanishni ta’minlashning dastlabki bosqichida ularda samarali foydalanishning 
texnik-iqtisodiy reglamentini yaratiladi [6].

Tadbirkorlik korxonalari oladigan foyda va rentabellik darajalari o‘rtasidagi bu munosabat ishlab chiqarish 
resurslaridan foydalanishda yuqori samaradorlikni ta’minlash maqsadida xom ashyo va moddiy resurslardan 
foydalanish darajasi bilan foyda hamda rentabelllikning o‘zgarishi muntazam tahlil qilib borilishi va uning nati-
jalari asosida xom ashyo va moddiy resurslar sarfining me’yorlari o‘rnatilishi kerakligini ko‘rsatdi.

Tadbirkorlik korxonalarida ishlab chiqarish resurslaridan foydalanish jarayonida turli strategiyalarni 
qo‘llashni tavsiya qilamiz. 

Tadbirkorlik korxonalari o‘z faoliyatlarini muntazam ravishda tahlil qilib borgan holda ishlab chiqarish 
resurslaridan foydalanish strategiyasini tanlaydilar. Bunda ular o‘zgarib turgan bozor talabi va taklifi, raqobat-
doshlar xolati, iste’molchilarning daromadlari, ta’minotchilardagi o‘zgarishlarni inobatga olishlari muhim holat 
hisoblanadi.

Tadbirkorlik korxonalarida ishlab chiqarish resurslaridan samarali foydalanish mexanizmi ichida narxlar 
va narxlashtirish tizimi markaziy o‘rinni egallaydi. Globallashuv sharoitida narx strukturasida yangi elementlar 
paydo bo‘lmoqda: ortiqcha ishlab chiqarish quvvatlari, amortizasiya qiymati ajratmalari, o‘rtacha transport hara-
jatlari, texnik xizmat ko‘rsatish harajatlari, yangi mahsulotni o‘zlashtirish va ilmiy-tadqiqot ishlariga ajratmalar, 
bozor tadqiqoti harajatlari. Shu bilan birgalikda, ma’muriy harajatlar, reklama harajatlari va sotuv tarmoqlarini 
tashkil etish harajatlarining hissasi ortib bormoqda. 

X U L O S A  V A  T A K L I F L A R
Xulosa qilib shuni ayish lozimki, tadbirkorlik faoliyatida ishlab chiqarish resurslaridan foydalanish mexa-

nizmi o‘z ichiga ishlab chiqarish resurslarining manbalarini va ularga ta’sir ko‘rsatuvchi omillarni oladi. Ishlab 
chiqarish resurslaridan foydalanish samarasini oshirish uchun mexanizm texnikaviy, iqtisodiy va ijtimoiy yo‘na-
lishlardan foydalanishni ko‘zda tutadi. Ishlab chiqarish resurslaridan foydalanish samarasini ta’minlash uchun 
dastgohlar va barcha texnikalardan foydalanish darajasini oshirish, faoliyatda qatnashayotgan barcha xodim-
larning ishga bo‘lgan munosabatlarini tashkil etish va ularni har tomonlama rag‘batlantirish, boshqaruv va 
boshqa barcha munosabatlarni takomillashtirish zarur bo‘ladi. 

